ZADACI ZA VJEŽBU
1. Nabavna vrijednost krana iznosi 2.480.000 KM. Kran može da prenese 100.000 km/t. Ukoliko prevoz 1 tonu može preći 100.000 km, ukoliko prevozi 2 tone može preći 50.000 km. Odredite amortizaciju za mjesec april, ako znamo da je u toku tog mjeseca prenio jednu tonu tereta 250 km, dvije tone tereta 180 km i tri tone tereta 60 km.

2. Nabavna vrijednost uređaja za usisavanje prašine, gasova i piljevine iznosi 2.750.000 KM. Planirani vijek trajanja je šest godina. Stopa amortizacije u prvoj godini korištenja je 30%, a svake naredne godine se smanjuje.

a) napraviti amortizacioni plan za svih 6 godina

b) izračunati razliku u procentu amortizacije za svaku godinu

3. Preduzeće ABG je naručilo dobilicu za drvni otpad od dobavljača u iznosu od 90.000 KM plus PDV. U fakturnu cijenu su uračunati troškovi transporta. Troškovi montaže su iznosili 8.000 KM plus PDV. Sredstvo je stavljeno u upotrebu 20.05.2010.godine. Procjenjeni vijek trajanja drobilice je 5 godina.

a) izračunati stopu amortizacije po linearnom metodu

b) izračunati iznos amortizacije do 31.12.2010.godine

c) napraviti amortizacioni plan za prve 3 godine korištenja sredstva

d) izračunati otpisanu vrijednost u 4. godini korištenja

e) izračunati procenat sadašnje vrijednosti u 4. godini korištenja

Napomena: Izračunati za slučaj kada je preduzeće u sistemu PDV i kada nije.

4. U preduzeću je zaposleno 325 radnika. Broj radnih dana iznosi 253, a radni dan traje osam sati. Fiksni utrošci radne snage učestvuju 40% u ukupnom godišnjem radnom fondu. Moguć obim proizvodnje iznosi 1.100.000 kom, a proizvedeno je 874.500 kom proizvoda. Potrebno je odrediti strukturu fiksnih utrošaka radne snage.

KVIZ 4
1. Definišite utroške faktora proizvodnje.
2. Troškovi su umnošci ______________________ i _____________________ .

3. Nosioci utrošaka su novi proizvodi i nove usluge koji nastaju kao rezultat proizvodnje.

4. Uslovi minimiziranja troškova proizvodnje su:
a) ______________________________________________________

b) ______________________________________________________

5. Šta su utrošci materijala i kako ih klasifikujemo?

6. Preduzeća s visokom tehnološkom opremljenošću imat će velik utrošak radne energije a manji utrošak pogonske energije.

7. Objasnite razliku između objektivno i subjektivno uslovljenih utrošaka materijala.

8. U osnovne pojavne oblike utrošaka sredstava za rad uključujemo:

a) fizičko trošenje

b) otpad i kalo

c) fizičko starenje

d) kvarovi i lomovi

9. Naredne pojmove razvrstajte na sredstva za rad i predmete rada.

građevine, el.energija, alati, fimo masa, šećer, HTZ oprema, gorivo, kamion, vuna

10. Na koja od navedenih sredstava se neće obračunavati amortizacija?

a) HTZ oprema

b) Zemljište
c) Upravne zgrade

d) Goodwill

e) Bušilice

f) Slika Van Gogh-a

g) Kamion koji će biti stavljen u upotrebu 30.09.2011.god.

h) Mašina za pakovanje čokolada koja je stavljena u upotrebu 20.02.2011.god.

11. Koje metode amortizacije razlikujemo?
12. Dopuniti:

U prvoj godini obračuna amortizacije otpisana vrijednost sredstva je uvijek jednaka _____________________________.

U posljednjoj godini korištenja sredstva neotpisana vrijednost sredstva je uvijek jednaka ________________________ .

Otpisana vrijednost predstavlja zbir ____________________________ .

Sadašnja vrijednost predstavlja razliku ___________________________ .

